
યમપ્રતિ શિવોપદેશમ્

(શિવરહસ્યાન્તર્ગતે ઉગ્રાખ્યે)
યે ચન્દ્રશેખર મહેશ કૃપાનિધાન
શ્રીવિશ્વનાથ કરુણાકર શઙ્કરેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૩૯॥
યે ભીમ ભર્ગ ભગવન્ ભવભવ્યરૂપ
ભાલેક્ષણ પ્રમથકોટિનિષેવિતેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૦॥
યે વિશ્વવન્દ્ય વિબુધોત્તમ વિશ્વબન્ધો
કાલાનલાભ નરસિહ્મનિપાતનેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૧॥
યે કાલકાલ પુરસૂદન પુણ્યમૂર્તે
વિશ્વમ્ભરાખિલગુરો શિવ શઙ્કરેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૨॥
યે દીનવત્સલ પરાત્પર દેવદેવ
દેવોત્તમોત્તમ સદાશિવ સર્વગેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૩॥
યે સર્વરક્ષણવિધાનવિનાશહેતો
ગૌરીમનોરમણ સર્વસુરાધિપેતિ ।
નિત્યં વદન્તિ નિયમાત્સિતભસ્મભાલાઃ

તે શાઙ્કરાસ્તવ યમાન્વહમર્ચનીયાઃ॥ ૧૪૪॥
યે નિત્ય નિષ્કલ નિરઞ્જન ભાસમાન
માયાદ્યતીત નિગમાન્તવિભૂષણેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૫॥
યે નીલલોહિત નિરીશ્વર નિષ્પ્રપઞ્ચ
પઞ્ચાનનાવ્યય નિરઞ્જન નિર્ગુણેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૬॥
યે વિષ્ણુમુખ્યસુરવર્ગનિસર્ગસેવ્ય
સ્વર્ગાપવર્ગફલવર્ગવિધાયકેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૭॥
યે સોમ મઙ્ગલનિધાનવિધાનહેતો
કારુણ્યસાગર શરણ્ય ગણેશ્વરેતિ ।
નિત્યં વદન્તિ નિયમાત્સિતભસ્મભાલાઃ
તે શાઙ્કરાસ્તવ યમાન્વહમર્ચનીયાઃ॥ ૧૪૪॥
॥ ઇતિ શિવરહસ્યાન્તર્ગતે યમપ્રોક્તઃ મહાદેવસ્તવઃ સમ્પૂર્ણઃ॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૦। ૭૩-૮૩॥

